ԱՄՓՈՓԱԹԵՐԹ
«Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին», «Տեղական ինքնակառավարման մասին» Հայաստանի Հարապետության օրենքում լրացում և փոփոխություն կատարելու մասին», «Գովազդի մասին» Հայաստնաի Հանրապետության օրենքում փոփոխություններ կատարելու մասին» «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1
	2
	3
	4

	1
	Շուկայի վերահսկողության տեսչական մարմին

25.06.2019թ.
թիվ 01//584-2019 գրություն
	Լրամշակված նախագիծը համապատասխանեցնել «Ծխախոտի արտադրանքի մասին» տեխնիկական կանոնակարգերին
	Առաջարկությունը ենթակա է քննարկման կոնկրետացման դեպքում: Այդուհանդերձ, պետք է նշել, որ օրենքի նախագիծը բխում են Ծխախոտի դեմ պայքարի շրջանակային կոնվենցիայում կիրառված հասկացություններից:


	2
	Տարածքային կառավարման և զարգացման նախարարություն

08.07.2019թ.

թիվ 01/15.1/7911-19 գրություն
	Օրենքների նախագծերի վերաբերյալ իր իրավասության սահմաններում առաջարկություններ և դիտողություններ չկան:
	Ընդունվել է ի գիտություն:

	3
	Վարչապետի աշխատակազմի տեսչական մարմինների 
աշխատանքների համակարգման 
գրասենյակ
01.07.2019թ.
թիվ /51.2/30616-2019 գրություն
	1. 1.Նախագծի 6-րդ հոդվածի 1-ին մասի 4-րդ կետով նախատեսվում է արգելել ծխախոտային արտադրատեսակների, ծխախոտային արտադրատեսակների փոխարինիչների, բացառությամբ բժշկական նպատակով օգտագործվող ծխախոտային արտադրատեսակների փոխարինիչների, օգտագործումը ցանկացած փակ կամ կիսափակ հանրային այլ տարածքներում, ներառյալ ընդհանուր օգտագործման տարածքները՝ որոշ բացառություններով: Առաջարկում ենք բացառությունների շարքում ավելացնել հատուկ մասնագիտացված վայրերը (սիգար բար, հուկա բար, և այլն)` արգելելով անչափահասների մուտքը նշված վայրեր, ինչպես նաև սահմանել նման վայրերի արտաքին ձևավորման, իրազեկման ապահովման չափանիշներ: 
2. 2.Նախագծի 7-րդ հոդվածի 5-րդ մասով արգելվում է ծխախոտային արտադրատեսակների կամ ծխախոտային արտադրատեսակների փոխարինչների հովանավորությունը։ ՀՀ Սահմանադրության 79-րդ հոդվածը սահմանվում է․ «Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ»: «Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
Նախագծի 1-ին հոդվածի 1-ին մասով սահմանվում է ծխախոտային արտադրատեսակների և ծխախոտային արտադրատեսակների փոխարինչների հովանավորություն հասկացությունը, իսկ ՎԻՎՕ Նախագծով նման վարքագիծ դրսևորելու համար նախատեսվում է տուգանքի նշանակում Շուկայի վերահսկողության տեսչական մարմնի կողմից: Մինչդեռ Նախագծում սահմանված «հովանավորություն» հասկացությունը բավականաչափ հստակ չէ, որպեսզի ապահովի դրա միատեսակ ու միանշանակ ընկալումն ու կիրառումը տեսչական մարմնի կողմից վերահսկողությունն իրականացնելիս, ուստի առաջարկում ենք վերաձևակերպել սահմանումը և սահմանել հստակ չափանիշներ:

3. «Վարչական իրավախախտումների վերաբերյալ օրենսգրքում փոփոխություններ և լրացումներ կատարելու մասին»  ՀՀ Օրենքի նախագծի (այսուհետ՝ ՎԻՎՕ Նախագիծ) 
2-րդ հոդվածում  ծխախոտային արտադրատեսակների կամ դրանց պատկանելիքների կամ ծխախոտային արտադրատեսակների փոխարինիչների (բացառությամբ բժշկական նպատակով օգտագործվող փոխարինիչների) կամ ծխախոտային արտադրատեսակների նմանակների նմուշների անվճար իրացումը առաջացնում է տուգանքի նշանակում այն իրացնող անձի նկատմամբ: Առաջարկում ենք սահմանել իրավախախտման սուբյեկտներ՝ ծխախոտ արտադրողի կամ վաճառողի կողմից, քանի որ ցանկացած անձի կողմից ծխախոտի անվճար իրացման արգելք սահմանելը իրավաչափ չէ և հնարավոր չէ վերահսկել:

4.ՎԻՎՕ Նախագծով նախատեսվում է, որ ծխախոտային արտադրատեսակի նմանակ հանդիսացող խաղալիքների կամ սննդամթերքի ներմուծումը, ինչպես նաև ՀՀ Կառավարության կողմից անվտանգության տեխնիկական կանոնակարգերին չհամապատասխանող ծխախոտային արտադրատեսակների կամ ծխախոտային արտադրատեսակների փոխարինիչների ՀՀ տարածք ներմուծումը առաջացնում են պատասխանատվություն, որի նկատմամբ վերահսկողությունը վերապահվում է Շուկայի վերահսկողության տեսչական մարմնին: Հարկ է նշել, որ նշված ՏՄ-ը չի իրականացնում սահմանային վերահսկողություն, և, հետևաբար, առկա ռեսուրսների պարագայում ներմուծման նկատմամբ վերահսկողության իրականացումն անհնար է: Հաշվի առնելով վերոնշյալը՝ առաջարկում ենք կամ ներմուծման նկատմամբ վերահսկողություն չսահմանել, կամ վերահսկողությունը վերապահել վերադաս մաքսային մարմնին: 
5.Նախագծի 8-րդ հոդվածով սահմանված ՀՀ կառավարության լիազորությունների շարքում է ծխախոտային արդյունաբերության մեջ ներգրավված անձանց կողմից ծխախոտային արտադրատեսակների, ծխախոտային արտադրատեսակների փոխարինիչների վնասակար ազդեցության մասին բնակչությանը իրազեկելու կարգի հաստատումը, և 9-րդ հոդվածի 2-րդ մասով սահմանվում է, որ ծխախոտային արդյունաբերության՝ արտադրության կամ ներմուծման կամ մեծածախ իրացման մեջ ներգրավված անձիք պարտավոր են իրազեկել բնակչությանը ծխախոտային արտադրատեսակների, ծխախոտային արտադրատեսակների փոխարինիչների վնասակար ազդեցության մասին՝ Հայաստանի Հանրապետության կառավարության սահմանած կարգով: Առաջարկում ենք Նախագծում սահմանել նաև ծխախոտային արդյունաբերության մեջ ներգրավված անձի հասկացությունը:

	Սիգարներն ու նարգիլեի համար օգտագործվող ծխախոտային արտադրատեսակները նույնպես վտանգավոր են առողջության համար: 

Բացի այդ, սիգար ակումբները կամ նարգիլե ակումբները ՀՀ իրավական ակտերից որևիցե մեկով սահմանված չեն: Նման եզրույթները բացակայում են իրավական դաշտում և դրանց սահմանումը դուրս է տվյալ Նախագծի նպատակների շրջանակներից, ինչպես նաև ընդհանրապես մեջբերված չեն Նախագծի մեջ: Նախագծի կարգավորումները տարածվում են բոլոր հանրային սննդի օբյեկտների վրա՝ անկախ տնտեսվարողի՝ իր հանրային սննդի օբյեկտը կոչելու կամ որակավորելու անվանումներից:
Միևնույն ժամանակ, հարկ է նշել, որ նմանատիպ «մասնագիտացված հաստատություններում» աշխատող անձնակազմը ամբողջ օրը ևս գտնվում է ծխախոտի ծխի վնասակար ազդեցության ներքո, իսկ աշխատանքային վայրերում ծխելու արգելքների սահմանումը ևս Կոնվենցիայի պահանջ է:
2. Առաջարկությունն ընդունվել է: Օրենքի նախագծում սահմանված հասկացությունը հստակեցվել է:

3.Առաջարկությունն ընդունվել է: «Վարչական իրավախախտումների վերաբերյալ օրենսգրքում փոփոխություններ և լրացումներ կատարելու մասին»  ՀՀ Օրենքի նախագծի նշված հոդվածը խմբագրվել է:

4.Առաջարկությունն ընդունվել է: ՎԻՎՕ նախագծում կատարվել են համապատասխան փոփոխություններ:

5.Առաջարկության համաձայն, նախագծի նշված հոդվածը խմբագրվել է:



	
	
	
	

	
	
	
	

	4
	Առողջապահական և աշխատանքի տեսչական մարմին

01.07.2019թ.

թիվ 01/6125-19 գրություն
	1. Անհրաժեշտ է «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի նախագծի (այսուհետ՝ Նախագիծ)  12-րդ հոդվածը խմբագրել՝ վերացնելով Նախագծի 5-րդ հոդվածի 8-րդ մասի 8-րդ կետի օրինական ուժի մեջ մտնելու վերաբերյալ կարգավորումներում առկա հակասությունը:
2. Առաջարկվում է Նախագծի 6-րդ հոդվածի 1-ին մասի 1-ին կետը խմբագրել՝ հանելով բաց տարածք հասկացությունը՝ հաշվի առնելով, որ Նախագծում նման հասկացություն սահմանված չէ:

1. 3.Անհրաժեշտ է «Ծխախոտային արտադրատեսակների, դրանց փոխարինիչների օգտագործման և երկրորդային ազդեցության հետևանքով առողջությանը հասցվող վնասի նվազեցման և կանխարգելման մասին»  ՀՀ օրենքի նախագծի (այսուհետ` Նախագիծ) 3-րդ հոդվածում սահմանել ծխախոտային արտադրատեսակների հավաստագրման կարգը հաստատելու համար ենթաօրենսդրակաների հավաստագրման կարգը հաստատելու համար ենթաօրենսդրական ակտը ընդունելու լիազորություն վերապահող նորմ:

2. 4.Նախագծի 3-րդ հոդվածի 1-ի մասում «ներմուծվել» բառից հետո անհրաժեշտ է լրացնել «արտահանվել» բառը, հաշվի առնելով, որ նշված կարգավորման դեպքում դիսպոզիտիվ կերպով է սահմանվում Հայաստանի Հանրապետությունում արտադրված և արտահանվող արտադրատեսակների արտահանվող երկրի տեխնիկական կանոնակարգերի համապատսխանելու պահանջը, իսկ այն դեպքում,երբ տնտեսվող սուբյեկտի արտադրանքը չի համապատասխանում արտադրվող երկրի տեխնիկական պահանջներին,Նախագծով չկա պարտադիր պահանջ այդ դեպքերում արտադրանքի ներպետական տեխնիկական կանոնակարգերին համապատասխանելու վերաբերյալ:

3. 5. Նախագծի 4-րդ  հոդվածի 3-րդ մասով սահմանվում է, որ ծխախոտային արտադրատեսակների և ծխախոտային արտադրատեսակների փոխարինիչների  ոչնչացումը իրականցվում է օրենքով սահմանված կարգով, սակայն Նախագծով կամ որևէ այլ իրավական ակտով ծխախոտային արտադրատեսակների փոխարինիչների ոչնչացման կարգ սահմանված չէ, ուստի  անհրաժեշտ է Նախագծով սահմանել նաև նշված կարգը կամ վերջինիս  սահմանելու վերաբերյալ լիազոր նորմ:


	1.Նախագծի նշված հոդվածը խմբագրվել է:
2.Նախագծով սահմանված է տվյալ օրենքի իմաստով կիրառվող «հանրային տարածք» հասկացությունը:

3.Նախագծի նշված հոդվածը խմբագրվել է հիմք ընդունելով ՀՀ և ԵԱՏՄ տեխնիկական կանոնակարգերի պահանջները:
4. Նախագծի 3-րդ հոդվածի 1-ին մասը կարգավորում է հանրապետություն ներմուծվող և իրացվող ծխախոտային արտադրատեսակներին ներկայացվող պահանջները, իսկ արտահանմանը ներկայացվող պահանջները կանոնակարգվում են նույն հոդվածի 2-րդ մասի պահանջներով:

5. Առաջարկությունը չի ընդունվել: Ոչնչացման ենթակա  ծխախոտային արտադրատեսակները և ծխախոտային արտադրատեսակների փոխարինիչները ոչնչացվելու են թափոնների ոչնչացման համար սահմանված ընթացակարգերով և «Թափոնների մասին» ՀՀ օրենքով ոչնչացման ընթացակարգերի սահմանման լիազորությունը վերապահված է ՀՀ կառավարությունը: Հետագայում լրացուցիչ կարգավորումների անհրաժեշտության դեպքում համապատասխան փոփոխություններ  կկատարվեն գործող կարգերում: 

	
	
	6. Առաջարկվում է նախագծի 5-րդ հոդվածի 7-րդ մասի 2-րդ կետում խմբագրել «սիգարետ» բառը` հետագայում տարաբնույթ մեկնաբանություններից խուսափելու նպատակով, հաշվի առնելով, որ Նախագծում նման հասկացություն սահմանված չէ,  կամ նախատեսել նժված հասկացության սահմանումը:

7. Առաջարկվում է նախագծի տեքստում «ուղիղ գծով ոչ պակաս, քան .... մետր» բառերը փոխարինել «....մետր շառավղով» բառերվ, իրավական ակտի հսատակ կիրառումը և պատշաճ վերահսկողության իրականացումն ապահովելու նպատակով:

8. Անհրաժեշտ է Նախագծի 6-րդ հոդվածի 1-ին մասի 1-ին կետի «զ» ենթակետը վխմբագրել հետևյալ կերպ`«պետական և տեղական ինքնակառավարման մարմիններին հատկացված (նրանց կողմից զբաղեցված) տարածքներում` նշված նորմն առավել վերահսկելի դարձնելու նպատակով (չի բացառվում, որ մեկ վարչական շենքում տեղակայված լինեն մի քանի պետական մարմիններ և միաժամանակ պետական մարմին չհանդիսացող իրավաբանական անձինք):

9. Նախագծի 6-րդ հոդվածի 1-ին մասի 2-րդ կետում անհրաժեշտ է հստակեցնել «աշխատանքային տարածք» հասկացությունը` տարաբնույթ մեկնաբանություններից խուսափելու նպատակով, հաշվի առնելով, որ նույն մասի 1-ին,3-րդ կետերում նշված տարածքները նույնպեսկարող են հանդիսանալ աշխատանքային տարծքներ:

10. Հաշվի առնելով, որ Նախագծի 6-րդ հոդվածի 4-րդ մասի նկատմամբ վերահսկողություն իրականացնող մարմին է հանդիսանում  ՀՀ առողջապահական և աշխատանքի տեսչական մարմինը, ուստի անհրաժեշտ է ծխախոտային արտադրատեսակի կամ ծխախոտային արտադրատեսակների փոխարինիչի  օգտագործման արգելքի և սահմնափակումների  մասին տեղեկատվություն պարունակող ցուցանակներին ներկայացվող պահանջները  սահմանող առողջապահության բնագավառի պետական լիազոր մարմնի հրամանը  համաձայնեցնել ՀՀ առողջապահական և աշխատանքի տեսչական մարմնի հետ: Միաժամանակ անհրաժեշտ է նշված իրավական ակտով հստակ սահմանել ցուցանակների տեղակայման վայրերին ներկայացվող պահանջները, ինչպես նաև սահմանել «տեսանելի հատված»  հասկացության սահմանումը` հետագայում նշված նորմը վերահսկելի դարձնելու նպատակով:

Առաջարկվում է վերանայել նշված նորմի խախտման համար նախատեսվող տուգանքի չափը, հաշվի առնելով նշված իրավախախտման հասարակական նվազ վտանգավորությունը:

11. Անհրաժեշտ է «Վարչական իրավախախտումների վերաբերյալ» Հայաստանի Հանրապետության օրենքի նախագծի 2-րդ հոդվածով փոփոխվող 47,15-րդ հոդվածի 2-րդ մասում «ապրանքների» բառից առաջ ավելացնել «այլ» բառը:

12. Հաշվի առնելով, որ «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 5-րդ հոդվածով նախատեսվում է 18 տարին չլրացած անձանց ծխախոտային արտադրատեսակների, դրանց պատկանելիքների կամ ծխախոտային արտադրատեսակների փոխարինիչների վաճառքի կամ որևէ այլ  եղանակով իրացնելու մեջ ներգրավելու զանցակազմ, իսկ Նախագծով նման արգելք սահմանված չէ, ուստի անհրաժեշտ է Նախագիծը լրացնել նոր հոդվածով` համապատասխանեցնելով այն «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծին:

Միաժամանակ հաշվի առնելով, որ ըստ «Տեղական ինքնակառավարման մասին» Հայաստանի Հանրապետության օրենքում լրացում և  փոփոխություն կատարելու մասին» ՀՀ օրենքի նախագծի  1-ին հոդվածի կանոնակարգումների համայնքի ղեկավարին է վերապահված ոգելից խմիչքների կամ ծխախոտային արտադրատեսակների  կամ ծխախոտային արտադրատեսակների նմանակների կամ ծխախոտային արտադրատեսակների փոխարինիչների վաճառքի, իսկ հանրային սննդի օբյեկտներում` ոգելից և ալկոհոլային խմիչքների  իրացման թույլտվություն  տալու լիազորությունը, ինչի պարագայում համայնքի տիրապետման տակ է գտնվում համայնքում մինչև 18 տարեկան անձանց`(օրինակ մանկապարտեզների, դպրոցների, մանկապատանեական զբաղմունքի վայրերի) այցելության վայրերին մոտ գտնվող տնտեսավարող սուբյեկտների  մասին տեղեկատվությունը, որպիսի պայմաններում առավել իրատեսական է դառնում տեղական ինքնակառավարման  մարմինների կողմից Վարչական իրավախախտումների վերաբերյալ  Հայաստանի  Հանրապետության օրենսգրքում  փոփոխություններ և լրացումներ կատարելու մասին» Հայաստանի Հանրապետության օրենքի նախագծի 5-րդ հոդվածով փոփոխվող «Վարչական իրավախախտումների վերաբերյալ» Հայաստանի Հանրապետության օրենսգրքի 173.1-րդ հոդվածի 3-րդ մասով նախատեսված արարքների կատարման նկատմամբ 

վերահսկողությունը:
	6.ԵԱՏՄ տեխնիկական կանոնակարգով նշված  եզրույթը սահմանվածը ուստի լրացուցիչ սահմանման կարիք չկա: 

7. Նկատի ունենալով ներկայումս տնտեսվարողների վրա դրվելիք բեռը, այս փուլում նպատակահարմար  է համարվում սահմանափակումները  սահմանել «ուղիղ գծով»: Հետագայում նախատեսվում է նաև անցում կատարել շառավղով սահմանափակումներին:

8.Առաջարկությունը ընդունվել է: Նախագծի նշյալ կետը խմբագրվել է:



	
	
	
	9.Նկատի ունենալով, որ ՀՀ աշխատանքային օրենսգիրքը օգտագործում է աշխատանքային տարածք եզրույթը, ապա լրացուցիչ սահմանման կարիքը չկա: 

10. Նախագծի ընդունումից հետո Օրենքի կիրարկումն ապահովող իրավական ակտերի ցանկը կազմելիս առաջարկը հաշվի կառնվի:

11.Առաջարկը ընդունվել է: Նախագծում կատարվել է համապատասխան փոփոխություն:

12.Առաջարկությունը չի ընդունվել: Օրենքի նախագծի հոդված 5-ի 2-րդ մասը սահմանում է 18 տարին չլրացած անձանց կողմից ծխախոտային արտադրատեսակները կամ դրանց պատկանելիքները կամ ծխախոտային արտադրատեսակների փոխարինիչներ կամ ծխախոտային արտադրատեսակների նմանակներ վաճառելը կամ որևէ այլ եղանակով իրացնելը, իսկ ՎԻՎՕ սահմանվել է պատասանատվություն վերը նշված անձանց վաճառքումներգրավելու անձանց համար: 
Առաջարկությունը նպատակահարմար չէ, քանի որ ներկայումս գործող Վարչական իրավախախտումների վերաբերյալ ՀՀ օրենսգրով ևս 18 տարին չլրացած անձանց ալկոհոլային խմիչքների և ծխախոտի վաճառքի մեջ ներգրավելու դեպքում վարչական տույժ կիրառող մարմինը Առողջապահական տեսչությունն է, ոստի և ներկայիս նախագծով այս իրավասությունը վերապահված է տեսչությանը:  

	ՀՀ ֆինանսների նախարարություն
2019 թվականի հուլիսի 10-ի թիվ

01/8-3/11231-2019 գրություն
	Oրենսդրական նախագծերը քննարկելիս առաջարկում ենք հաշվի առնել այն հանգամանքը, որ՝
1)
ծխախոտի արտադրությամբ և ներմուծմամբ զբաղվող տնտեսավարող սուբյեկտների կողմից 2018 թվականի արդյունքներով ՀՀ պետական բյուջե է վճարվել մոտ 97 մլրդ. դրամ հարկ։ Հետևաբար, ներկայացված առաջարկությունները անհրաժեշտ է դիտարկել նաև տնտեսական ակտիվության, աշխատատեղերի և պետական բյուջեի եկամուտների հնարավոր կորուստների տեսանկյունից, 

2. ՀՀ տարածքում ծխախոտի գովազդն արգելված է, իսկ գովազդին փոխարինող գործիքը առևտրի կետերում ծխախոտի ցուցադրման կազմակերպումն է, որն իրականացվում է ծխախոտային ընկերությունների կողմից առևտրային կետերին խթանման վճարներ վճարելու միջոցով: Այս առումով, առաջարկությունները քննարկելիս անհրաժեշտ է հաշվի առնել նաև նշյալ սուբյեկտների հնարավոր կորուստները: Բացի այդ, առաջարկվող ցուցադրման արգելքը ազդեցություն է ունենալու նաև զբոսաշրջիկների կողմից ծխախոտի ձեռքբերումը և արտահանումը իրականացնելու վրա, քանի որ ունենալով գնային տարբերություն հարևան երկրների հետ, բազմաթիվ զբոսաշրջիկներ Հայաստանի Հանրապետությունից մեկնելիս արտահանում են նաև ծխախոտ, իսկ ցուցադրումն ու գնանշումը վաճառքի վայրերում նպաստում է զբոսաշրջիկների կողմից ծխախոտի մեծածախ գնմանը:


	Առողջապահության նախարարության կողմից ներկայացված առաջարկները չեն կարող դիտարկվել տնտեսական ակտիվության, աշխատատեղերի և պետական բյուջեի եկամուտների հնարավոր կորուստների տեսանկյունից, քանի որ նմանատիպ հաշվարկներ կատարելու գործառույթները պատկանում են այլ գերատեսչություններին: 

Ավելին, ներկայացված առաջարկությունների և օրենքների նախագծերի փաթեթները լիովին արտացոլում են ԱՆ կանոնադրությամբ սահմանված նպատակներին և խնդիրներին:

 Այնուամենայնիվ, եթե խոսքը գնում է նոր օրենսդրական կարգավորումների կողմից տնտեսական ազդեցության մասին, հարկ ենք գտնում անդրադառնալ Առողջապահության համաշխարհային կազմակերպության կողմից մշակված և 2019 թվականին տպագրված «Ոչ վարակիչ հիվանդությունների կանխարգելումը և հսկողությունը Հայաստանում․Ներդրումները հիմնավորող փաստարկներ» զեկույցին: Վերջինս մանրամասնորեն և թվային արժեքներով նկարագրում է, որ ծխախոտի խնդիրը մեծ տնտեսական բեռ է Հայաստանի պետական բյուջեի համար, որի պատճառն է ներկայիս գործող թույլ և ոչ լիարժեք օրենսդրությունը: Զեկույցը նաև առաջարկում է այդ բեռի կրճատմանն ուղղված քաղաքականություններ, որոնք լիարժեք արտացոլվում են մեր կողմից ներկայացված օրենքների նախագծերի բովանդակության մեջ:

Բացի այդ, հիմնվելով տասնյակ երկրների փորձի և դրա հիման վրա կատարված, ապացուցողական հենք ունեցող բազմաթիվ տնտեսական հաշվարկների և հետազոտությունների վրա՝ կարող ենք վստահությամբ նշել, որ ծխախոտային արտադրանքների վրա  լրացուցիչ սահմանափակումների կիրարկումը միայն նպաստում է երկրի տնտեսական աճին: Այսպես, բնակչության առողջության վրա օրենսդրությամբ սահմանված սահմանափակումների կիրարկման կողմից թողած դրական ազդեցությունը թույլ է տալիս խնայել խոշոր պետական միջոցներ և կրճատել պետական բյուջեից հատկացվող ծխախոտային արտադրանքերի օգտագործման պատճառով առաջացող առողջապահական ծախսերը: 

Միևնույն ժամանակ, հիմնվելով միջազգային հսկայածավալ և տարիների պատմություն ունեցող փորձի վրա, ինչպես նաև վերջին տարիների ընթացքում ՀՀ հրավիրված միջազգային փորձագետների կողմից տրամադրված մասնագիտական խորհրդատվության վրա՝ կարող ենք վստահ պնդել, որ տնտեսական կորուստներից խուսափելու, և, ընդհակառակը, պետական բյուջեի եկամուտները ավելացնելու համար անհրաժեշտ է բարձրացնել ծխախոտային արտադրանքների ակցիզային հարկի դրույքաչափերը, ինչն արդեն իսկ հաջողությամբ կիրառվել է ԵԱՏՄ անդամ երկրներ Բելառուսում, Ռուսաստանի Դաշնությունում և Ղազախստանում: Առկա են բազմաթիվ հետազոտություններ և զեկույցներ, որոնք վիճակագրորեն ապացուցում են, որ ծխախոտային արտադրանքների ակցիզային հարկերի բարձրացումը չի վնասում երկրի տնտեսությանը, այլ, ընդհակառակը, միայն նպաստում է տնտեսական ցուցանիշների բարելավմանը և պետական բյուջեի միջոցների ծավալի զգալի մեծացմանը:

2. Հաշվի առնելով, որ ծխախոտի գովազդն արգելված է «Գովազդի մասին» ՀՀ օրենքով , անհասկանալի է դառնում, թե ինչպես է Ֆինանսների նախարարությունը պատկերացնում և արդարացնում  «գովազդին փոխարինող գործիքի» կիրառումը, եթե այն հիմնովին հակասում է գործող օրենքի պահանջներին:
Ինչպես նշեց, ծխախոտ արտադրող ընկերությունների կողմից կիրառվում է «առևտրային կետերին խթանման վճարներ», ինչը նույնպես հակասում է օրենքով սահմանված կարգավորումներին և շրջանցում է գործող օրենքը:
Ծխախոտային արտադրատեսակների, դրանց փոխարինիչների գովազդի լիակատար արգելքը երկարատև հեռանկարում դրանց օգտագործման էական նվազեցման արդյունավետ գործիքներից են: Համաձայն Ծխախոտի դեմ պայքարի շրջանակային կոնվենցիայի 13–րդ հոդվածի՝ «Կողմերը ընդունում են, որ գովազդի, վաճառքի խթանման և հովանավորության լիակատար արգելումը կհանգեցնի ծխախոտային արտադրատեսակների օգտագործման նվազեցմանը» և «Յուրաքանչյուր Կողմ իր սահմանադրությանը կամ սահմանադրական սկզբունքներին համապատասխան ամբողջությամբ արգելում է ծխախոտային արտադրատեսակների գովազդը, վաճառքի խթանումը և հովանավորությունը»: Նշենք նաև, որ յուրաքանչյուր Կողմ իր համար Կոնվենցիայի ուժի մեջ մտնելուց հինգ տարվա ընթացքում է իրականացնում արգելքը։

Գովազդի բոլոր ձևերի արգելքի սահմանմամբ, նախ՝ ՀՀ-ն ուշացած ապահովում է կոնվենցիայի պահանջների ամբողջական կատարումը, երկրորդ՝ որոշ առումով սահմանափակում է մարդկանց կողմից իրենց և շրջապատի համար վնասակար  ազդեցություն ունեցող արտադրատեսակի հասանելիությունը, դրանով իսկ առաջին հերթին նվազեցնելով նոր օգտագործողների թիվը: Այսինքն, ըստ էության, գովազդի արգելումը կանխարգելիչ գործիք է, որը հանդիսանում է հանրային առողջապահական խնդրի լուծման միջոց:Իսկ տվյալ դեպքում հանրային ընդհանրական շահի  և դրա պաշտպանմամբ ձևավորվող սոցիալ-տնտեսական և բնապահպանական արդյունքները գերակա են առանձին տնտեսավարողների մասնավոր տնտեսական շահերի նկատմամբ:
Ինչ վերաբերում է այն վարկածին, որ բազմաթիվ զբոսաշրջիկներ Հայաստանի Հանրապետությունից մեկնելիս արտահանում են նաև ծխախոտ, նշված չէ, թե ինչ աղբյուրից են վերցված այս տվյալները, ինչպես է կատարվել այս հետազոտությունը, ինչ մեթոդաբանությամբ և գործիքակազմով: Կարծում ենք, որ սա ունի որոշակի պարզաբանման կարիք: Նույն տրամաբանությամբ հստակ չի ներկայացված, թե ինչպես է գնահատվել և գիտականորեն ապացուցվել, որ ծխախոտային արտադրանքների «ցուցադրումն ու գնանշումը վաճառքի վայրերում նպաստում է զբոսաշրջիկների կողմից ծխախոտի մեծածախ գնմանը»: Թեև նման տնտեսական երևույթները դուրս են ԱՆ կանոնադրությամբ սահմանված նպատակներից, խնդիրներից ու գործառույթներից, այնուամենայնիվ, նմանատիպ հետազոտությունների արդյունքները արժեքավոր են և կարող են նպաստել առավել թիրախային քաղաքականությունների ձևավորմանը և ներդրմանը: Ուստի, հայցում ենք ձեր աջակցությունը տրամադրելու տվյալ հետազոտությունների հետ կապված բոլոր հնարավոր հղումները:

Այսպիսով, կարծում ենք, որ նախագծերի փաթեթով առաջարկվող կարգավորումները տնտեսական ակտիվության, աշխատատեղերի և պետական բյուջեի եկամուտների վրա հնարավոր բացասական ազդեցության և իրենց օգտակարության համեմատության, ինչպես նաև նախաձեռնության՝ հետապնդվող նպատակի նշանակալիության տեսանկյունից լրացուցիչ հիմնավորման կարիք ունեն:

2019 թվականի հուլիսի 16-ի թիվ 01/27.1/15738-2019 գրություն


	1.Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի (այսուհետ` նախագիծ) 2-րդ հոդվածի 1-ին մասում անհրաժեշտ է հանել «նորմատիվ» բառից առաջ նախատեսված «այլ» բառը, քանի որ կրկնվում է:

2. Նախագծի 4-րդ հոդվածի 4-րդ մասը սահմանում է ծխախոտային արտադրատեսակների տեխնիկական կանոնակարգին վերաբերող պահանջներ։ Այդ առումով լրացուցիչ քննարկման կարիք ունի՝ արդյոք առկա է վերոնշյալ պահանջների որոշակի հակասություն ԵԱՏՄ Պայմանագրի 51-րդ հոդվածի 3-րդ կետին, ըստ որի` Միության շրջանակներում տեխնիկական կանոնակարգման կարգը, կանոններն ու ընթացակարգերը սահմանվում են ԵԱՏՄ Պայմանագրի 9-րդ հավելվածի համաձայն և որևէ երկիր իրավասու չէ սահմանել ապրանքների ազատ շրջանառությունը սահմանափակող արգելքներ։  
3. Նախագծի 5-րդ հոդվածի 8-րդ մասի 5-րդ կետում խոսք է գնում ժամանցային կենտրոնների մասին, որի իրավական բովանդակությունը նախագծում բացահայտված չէ: Այդ առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 15-րդ հոդվածի պահանջները:

4. Նախագծի 6-րդ հոդվածի վերնագրում «ծխախոտային արտադրատեսակների» բառերը կրկնվում են:

Նույն հոդվածի 1-ին մասի 1-ին կետում օգտագործվում է «բաց հանրային տարածք» հասկացությունը, մինչդեռ նախագծի 1-ին հոդվածով տրված են «փակ տարածք», «կիսափակ տարածք» և «հանրային տարածք» հասկացությունները: Այդ առումով անհրաժեշտ է տալ «բաց հանրային տարածքի» սահմանումը, ինչպես նաև հստակեցնել, թե որն է «աշխատանքային փակ կամ կիսափակ տարածքը»։ Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 15-րդ հոդվածի պահանջներից, որոնց համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: 

5. Նախագծի 7-րդ հոդվածի վերնագրում խոսքը գնում է ծխախոտային արտադրատեսակների, դրանց պատկանելիքների, ծխախոտային արտադրատեսակների փոխարինիչների (բացառությամբ բժշկական նպատակով օգտագործվող փոխարինիչների), ծխախոտային արտադրատեսակների նմանակների գովազդի, իրացման (վաճառքի) խթանման և հովանավորության արգելքի ու  սահմանափակումների մասին, մինչդեռ նախագծի 7-րդ հոդվածի 1-ին մասի համաձայն` արգելվում են դրանց օգտագործման գովազդի  բոլոր ձևերը: Այս առումով հիշյալ հոդվածի վերնագրի և հոդվածի բովանդակությունն անհրաժեշտ է համապատասխանեցնել միմյանց` նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 8-րդ մասի դրույթները: 

6. Նախագծի 12-րդ հոդվածի 1-ին մասի 2-րդ կետի բ. ենթակետից անհրաժեշտ է հանել 5-րդ հոդվածի 8-րդ մասի 8-րդ կետին վերաբերող դրույթը, քանի որ հիշյալ կետն ըստ նախագծի 12-րդ հոդվածի 1-ին մասի 2-րդ կետի ա. ենթակետի՝ ուժի մեջ է մտնում 2020 թվականի մայիսի 1-ից:
7. Նախագծի 3-րդ հոդվածի 4-րդ, 5-րդ մասերով, 4-րդ հոդվածի 2-րդ մասով, 6-րդ հոդվածի 1-ին մասի 4-րդ կետի ա., բ. ենթակետերով, 6-րդ կետի ա. ենթակետով, 2-րդ, 3-րդ և 4-րդ մասերով, 8-րդ հոդվածի 1-ին մասով, 9-րդ հոդվածի 2-րդ մասով, 10-րդ հոդվածի 2-րդ մասով նախատեսվում է սույն օրենքն ուժի մեջ մտնելուց հետո ՀՀ կառավարության կամ համապատասխան լիազոր մարմնի կողմից սահմանել օրենքից բխող ենթաօրենսդրական իրավական ակտեր: Այդ առումով նախագծի անցումային դրույթներում անհրաժեշտ է նախատեսել վերոնշյալ ենթաօրենսդրական իրավական  ակտերի ընդունման նախատեսվող ժամկետները՝ համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի պահանջների:
8. «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի լրամշակված նախագծի (այսուհետ` նախագիծ) 2-րդ հոդվածի 1-ին կետում «9-րդ մասում» բառերն անհրաժեշտ է փոխարինել «1-ին մասի 9-րդ կետում»  բառերով, իսկ 2-րդ կետում՝ «9-րդ մասի բ. կետում» բառերը փոխարինել «1-ին մասի 9-րդ կետի բ. ենթակետում» բառերով՝ համաձայն օրենքի 12-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջների:

Նույն կետում «Հայաստանի Հանրապետության օրենսդրությամբ» բառերն անհրաժեշտ է փոխարինել «օրենքով» բառով, քանի որ ծխախոտային արտադրատեսակների կամ ծխախոտային արտադրատեսակների փոխարինիչների  կամ ծխախոտային արտադրատեսակների նմանակների վաճառքի սահմանափակումները սահմանվում են «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի նախագծով:

Նույն դիտողությունը վերաբերում է նաև նախագծի 2-րդ հոդվածի 2-րդ կետի ա. ենթակետին:

9. Նախագծի 2-րդ հոդվածի 2-րդ կետի բ. ենթակետում «հանել»  բառն անհրաժեշտ է փոխարինել «ուժը կորցրած ճանաչել» բառերով՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 4-րդ կետի պահանջների:

10. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի լրամշակված նախագծի (այսուհետ` նախագիծ) 1-ին հոդվածում «հոդվածը շարադրել նոր խմբագրությամբ» բառերն անհրաժեշտ է փոխարինել «հոդվածում» բառերով՝ «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջները, իսկ 1-ին կետի «բառը» բառը փոխարինել «բառերը» բառով:

11. Նախագծի 5-րդ հոդվածով նոր խմբագրությամբ շարադրվող 173.1-րդ հոդվածի 2-րդ մասում անհրաժեշտ է խմբագրել «բացառությամբ բժշկական նպատակով օգտագործվող ծխախոտային արտադրատեսակների նմանակների» բառերը, քանի որ խոսքը պետք է գնա բժշկական նպատակով օգտագործվող ծխախոտային արտադրատեսակների փոխարինիչների մասին, և առանձին նախատեսել ծխախոտային արտադրատեսակների նմանակների վերաբերյալ դրույթ:

Նույն դիտողությունը վերաբերում է նաև 173.1-րդ հոդվածի 3-րդ մասին:

Նույն հոդվածի 8-րդ մասում «վաճառքը կամ որևէ այլ եղանակով իրացումը» բառերը կրկնվում են:

12. Նախագծի 5-րդ հոդվածով նոր խմբագրությամբ շարադրվող 173.3-րդ հոդվածի 2-րդ մասից անհրաժեշտ է հանել «չափերի» բառը:

13. Նախագծի 6-րդ հոդվածի 2-րդ կետում «մասերով» բառն անհրաժեշտ է փոխարինել «մասով» բառով:

14. Նախագծի 8-րդ հոդվածի 1-ին կետի ա. ենթակետի կապակցությամբ անհրաժեշտ է նկատի ունենալ, որ նախագծի 2-րդ հոդվածով փոփոխվող 45.15-րդ հոդված առկա չէ:

Նույն կետի բ. ենթակետի կապակցությամբ հայտնում ենք, որ անհրաժեշտ է նախատեսել սույն օրենքի հիմնական մասով սահմանված կոնկրետ նորմերի ուժի մեջ մտնելու ժամկետներ, այլ ոչ թե հղում կատարել «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի հոդվածներին՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի պահանջները:

Նույն դիտողությունը վերաբերում է նաև 8-րդ հոդվածի 2-րդ և 3-րդ կետերին:

15. Նախագծի 8-րդ հոդվածի 2-րդ և 3-րդ կետերում «փոփոխվող» բառն անհրաժեշտ է փոխարինել «նոր խմբագրությամբ շարադրվող» բառերով՝ նկատի ունենալով նախագծի 5-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջները:

16. «Տեղական ինքնակառավարման մասին» Հայաստանի Հանրապետության  օրենքում լրացում և փոփոխություն կատարելու մասին» Հայաստանի Հանրապետության օրենքի լրամշակված նախագիծը համապատասխանում է Հայաստանի Հանրապետության օրենսդրությանը: 

17. Նախագծերն անհրաժեշտ է համաձայնեցնել շահագրգիռ մարմինների հետ:
	1.Առաջարկությունն ընդունվել է: Նախագծի նշյալ հոդվածից հանվել  «այլ» բառը:
2. ՀՀ օրենսդրության մեջ ձևավորված մոտեցումների համաձայն, ՀՀ միջազգային պայմանագրերի առանձին նորմեր, ինչպես նաև ՀՀ-ի անդամակցած վերպետական կառույցների մարմինների առանձին փաստաթղթեր տեղայնացվում են ՀՀ օրենսդրության մեջ՝ առանձին իրավական ակտերի տեսքով: Այսպես  ՀՀ կառավարության 2015 թվականի մարտի 5-ի թիվ 219-Ն որոշմամբ հաստատված է Ծխախոտի անվտանգության տեխնիկական կանոնակարգը:  ԵԱՏՄ վկայակոչված պայմանագիրը չի արգելում անդամ  պետություններին տեղայնացնել ԵԱՏՄ իրավասու մարմինների համապատասխան ակտերը, ուստի նախագծով նման իրավավասության վերապահումը ՀՀ կառավարությանը, ինչպես նաև վերպետական օրենսդրության տեղայնացումը ՀՀ օրենսդրության մեջ լիովին  իրավաչափ է և չի հակասում ՀՀ ստանձնած միջազգային պարտավորություններին:
3. Առաջարկությունն ընդունվել է: Նախագծում կատարվել է փոփոխություն:
4.Առաջարկությունը ընդունվել է: Նախագիծը խմբագրվել է:
Նախագծի 1-ին հոդվածը սահմանել է որպես հանրությանը մատչելի կոլեկտիվ օգտագործման վայր, անկախ դրա սեփականության ձևից կամ դրան հասանելիությունից, այսինքն տարածք, որն օգտագործվում է կոլկտիվ, իսկ բաց հանրայաին տարածքը հետևապես հանրության համար մատչելի բաց կիոլեկտիվ օգտագործման  վայրն է:
Ինչ վերաբերում է «փակ կամ կիսափակ աշխատանքային տարածք»-ին, ապա աշխատանքային տարածք եզրույթը իրառվում է աշխատանքային օրենսդրության մեջ, իսկ «փակ» և «կիսափակ» եզրույթերը տրված են սույն նախագծով:
5.Առաջարկությունն ընդունվել է: Նախագիծը խմբագրվել է:
6. Նախագծի 5-րդ հոդվածի 8-րդ մասի 8-րդ կետը կանոնակարգում է հանրային սննդի օբյեկտներում ծխախոտային արտադրատեսակների վաճառքին (իրացմանը), որը նախատեսվում է ավելի վաղ սահմանափակել, իսկ նախագծի 6-րդ մասի 2-րդ, 3-րդ կետերը վերաբերում է առևտրի կետերում ծխախոտյաին արտադրատեսակների ցուցադրությանը, որի սահմանափակումը նախատեսում է ավելի ուշ կիրառել:
7. Առաջարկությունն ընդունվել է: Նախագիծը լրացել է համապատասխան մասով:
8.Առաջարկությունները ընդունվել են: Իրավական ակտի նախագիծը խմբագրվել է:
9.Առաջարկությունը ընդունվել է: Նախագծում կատարվել է փոփոխություն:
10.Առաջարկությունը ընդունվել է: Նախագծում կատարվել է փոփոխություն:
11. Առաջարկությունն ընդունվել է: Նախագծում կատարվել է փոփոխություն:

12.Առաջարկությունը ընդունվել է: Իրավական ակտի նախագիծը խմբագրվել է:

13. Առաջարկությունը ընդունվել է: Իրավական ակտի նախագիծը խմբագրվել է:

14. Առաջարկությունը ընդունվել է: Իրավական ակտի նախագիծը խմբագրվել է:
15. Առաջարկությունը ընդունվել է: Իրավական ակտի նախագիծը խմբագրվել է:

16. Ընդունվել  է ի գիտություն:

17.Իրավական ակտի նախագծերի վերաբերյալ շահագիգիռ գերատեսչությունների կարծիքները ներկայացված են ամփոփաթերթում:

	ՀՀ էկոնոմիկայի նախարարություն
2019 թվականի հուլիսի 17-ի թիվ 01/09.1/6468-19 գրություն
	ՀՀ էկոնոմիկայի նախարարությունը վերահաստատում է իր՝  «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի նախագծի (այսուհետ՝ Նախագիծ) վերաբերյալ 2018 թվականի մարտի 26-ի N 02/09.1/2273-18, 2018 թվականի սեպտեմբերի 19-ի N 01/09.1/7569-18 գրություններով ներկայացրած դիրքորոշումները, մասնավորապես.

1.
Նախագծի 1-ին հոդվածի 1-ին մասի 2-րդ ենթակետով սահմանված է, որ «ցանկացած արտադրանք, որն ամբողջությամբ կամ մասամբ արտադրված է ծխախոտահումք հանդիսացող տերևից կամ պարունակում է ծխախոտահումք և արտադրված է այնպես, որ օգտագործվի ծխելու կամ ներծծելու կամ ծամելու կամ օրգանիզմ ներսշնչելու, ներառյալ ծխախոտահումքի տաքացման եղանակով աերոզոլ արտադրելու միջոցով ներսշնչելու համար» հանդիսանում է «ծխախոտային արտադրատեսակ», մինչդեռ ԵԱՏՄ «Ծխախոտային արտադրանքի տեխնիկական կանոնակարգ» (ՄՄ ՏԿ 035/2014) տեխնիկական կանոնակարգի I-ին բաժնի 2-րդ կետի գ) ենթակետի համաձայն տեխնիկական կանոնակարգը չի տարածվում չծխելու ծխախոտային արտադրատեսակների վրա և, համաձայն տեխնիկական կանոնակարգի, չծխելու ծխախոտային արտադրատեսակներն են՝ ծծելու, ծամելու կամ քթով ներշնչելու համար նախատեսված ծխախոտային արտադրատեսակները։

 ԵԱՏՄ պայմանագրի 52-րդ հոդվածով սահմանված է, որ Միության տեխնիկական կանոնակարգերը կամ պարտադիր ազգային պահանջները գործում են միայն այն ապրանքների նկատմամբ, որոնք ընդգրկված են Հանձնաժողովի կողմից հաստատված միասնական ցանկում (ներծծելու կամ ծամելու կամ օրգանիզմ ներսշնչելու, ներառյալ ծխախոտահումքի տաքացման եղանակով աերոզոլ արտադրելու միջոցով ներսշնչելու համար ծխախոտային արտադրատեսակները ընդգրկված չեն միասնական ցանկում)։ Նույն հոդվածով անդամ պետություններին թույլ չի տրվում իրենց օրենսդրությամբ սահմանել միասնական ցանկում չընդգրկված արտադրանքին առնչվող պարտադիր պահանջներ։ Ըստ պայմանագրի 53-րդ հոդվածի անդամ պետություններն իրենց տարածքում ապահովում են Միության տեխնիկական կանոնակարգի պահանջներին համապատասխանող արտադրանքի շրջանառությունը՝ առանց Միության տեխնիկական կանոնակարգում ներառված այդ արտադրանքին ներկայացվող պահանջներից բացի լրացուցիչ պահանջներ ներկայացնելու և առանց իրականացնելու համապատասխանության գնահատման լրացուցիչ ընթացակարգեր։ 
   Հաշվի առնելով վերոգրյալը՝ կարծում ենք, որ Նախագծի վերոնշյալ հոդվածի ներկայացված բովանդակությամբ ընդունումը կհակասի ԵԱՏՄ պայմանագրով սահմանված դրույթներին։ 

Միաժամանակ հայտնում ենք, որ  ԵԱՏՀ Խորհրդի 2014 թվականի նոյեմբերի 12-ի N 107 որոշման 3-րդ և 4-րդ կետով անդամ պետությունների առողջապահության նախարարություններին հանձնարարվել է եռամսյա ժամկետում նախապատրաստել ԵԱՏՄ տարածքում չծխելու ծխախոտային արտադրանքի արտադրման, ներմուծման և իրացման արգելման միջազգային պայմանագիր (դեռևս չի ընդունվել)՝ մինչև պայմանագրի ընդունումը թույլատրելով անդամ պետություններին չծխելու ծխախոտային արտադրանքի արտադրման, ներմուծման և իրացման իրականացում անդամ պետության օրենսդրության համաձայն։ 2018 թվականին ԵԱՏՄ անդամ երկրների կողմից որոշում է կայացվել պատվիրել գիտական ուսումնասիրություն շուկա մուտք գործած նիկոտին պարունակող չծխվող նոր արտադրատեսակների վերաբերյալ՝ դրանց նկատմամբ պահանջների ձևավորման և օրենսդրական կարգավորման համար հիմքեր ստեղծելու նպատակով։

ՀՀ էկոնոմիկայի նախարարությունը, ուսումնասիրելով վերոնշյալ գիտահետազոտական աշխատանքների առաջին փուլի արդյուքները, ինչպես նաև հիմք ընդունելով ԵԱՏՄ մասին պայմանագրի 52-րդ և 53-րդ հոդվածների դրույթները, դիմել է ԵԱՏՀ՝ առաջարկելով ներառել տվյալ ապրանքները այն արտադրատեսակների միասնական ցանկում, որոնց նկատմամբ Միության շրջանակներում  սահմանվում են պարտադիր պահանջներ, ինչպես նաև ներառել դրանք ԵԱՏՄ տեխնիկական կանոնանկարգերի մշակման ծրագրի մեջ։ 

2.
Հիմք ընդունելով «Նորմատիվ իրավական ակտերի մասին» ՀՀ օրենքի 15-րդ հոդվածը, Նախագծի 1-ին հոդվածով սահմանված «կիսափակ տարածք» և «հանրային տարածք» հասկացությունների միատեսակ ու միանշանակ ընկալումն ու կիրառումը ապահովելու նպատակով, առաջարկում ենք վերանայել «կիսափակ տարածք» սահմանումը՝ հստակ նշելով, թե պատերի քանի տոկոս բաց լինելն է համարվում կիսաբաց տարածք։

Միաժամանակ կարծում ենք, որ լրացուցիչ հստակեցման կարիք ունի «հանրային տարածքներ» հասկացությունը, արդյո՞ք փողոցները, մայթերը, հրապարակները, պուրակները, զբոսայգիները, մարզադաշտերը և հասարակական այլ վայրերը հանդիսանում են հանրային տարածքներ, թե՝ ոչ: 

Նախագծով այս տարածքներում ծխախոտային արտադրատեսակների իրացման և օգտագործման սահմանափակումը կարող է որոշակի խնդիրներ առաջացնել նաև զբոսաշրջության տեսանկյունից, քանի որ այդ տարածքները հանդիսանում են զբոսաշրջային արդյունքի զգալի մասը, չկան հուշարձանների տարածքների հստակ տեսանելի սահմաններ, իսկ հուշարձանի տարածքը կարող է ընդգրկել անհամեմատ ավելի մեծ մակերես՝ ներառելով նաև եկեղեցուն, տաճարին կամ այլ օբյեկտին հարակից տարածքը։
3.
2016թ. մայիսի 15-ից ուժի մեջ է մտել «Ծխախոտային արտադրանքի մասին տեխնիկական կանոնակարգ» Մաքսային միության տեխնիկական կանոնակարգը (ՄՄ ՏԿ 035/2014), որի կիրարկումն անդամ պետության տարածքում ապահովելու համար նախատեսվում է անցումային ժամանակաշրջան՝ ազգային օրենսդրությամբ գործող պահանջների պահպանմամբ: ՀՀ կառավարությունը, ազգային շահերից ելնելով, հանդես է եկել նախաձեռնությամբ` առաջարկելով Հայաստանի Հանրապետության համար անցումային ժամանակահատվածի երկարաձգում մինչև 2024 թվականի հունվարի 1-ը, ինչը հաստատվել է 2018 թվականի դեկտեմբերի 18-ին հաստատված ԵԱՏՀ Կոլեգիայի № 209 որոշման համաձայն և բացառապես ՀՀ համար ազգային օրենսդրությամբ ծխախոտային արտադրանքին ներկայացվող պահանջների կիրառման անցումային ժամկետ է սահմանվել 2024 թվականի հունվարի 1-ը։

 Վերոգրյալի արդյունքում, ՀՀ տարածքում մինչև 2024 թվականի հունվարի 1-ը զուգահեռաբար թույլատրվելու է ինչպես ԵԱՏՄ տեխնիկական կանոնակարգի, այնպես էլ ՀՀ կառավարության 2015 թվականի  մարտի 5-ի N 219-Ն որոշման համապատասխան ծխախոտային արտադրանքի ներմուծում, արտադրություն,  իրացում։ 

Այս համատեքստում Նախագծի 3-րդ հոդվածի 1-ին մասում նշված՝ «բացառապես Հայաստանի Հանրապետության կառավարության կողմից սահմանված անվտանգության տեխնիկական կանոնակարգերին համապատասխանող» դրույթը, կարծում ենք անհրաժեշտ է վերանայել։ 

4.
Նախագծի 3-րդ հոդվածի 3-րդ մասում նշված է, որ «Ծխախոտային արտադրատեսակները ենթակա են պարտադիր հավաստագրման», մինչդեռ ԵԱՏՄ և ՀՀ օրենսդրությամբ արդեն իսկ սահմանված է, որ  ծխախոտային արտադրանքը ենթակա է համապատասխանության գնահատման։

           Նույն հոդվածի 5-րդ մասը լրացուցիչ հիմնավորման կարիք ունի, քանի որ անձնական օգտագործման նպատակով ֆիզիկական անձանց կողմից ծխախոտային արտադրատեսակների թույլատրելի չափաքանակը սահմանվում և կանոնակարգվում է «Հայաստանի Հանրապետությունում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից Հայաստանի Հանրապետություն ներմուծվող ապրանքների ակնհայտ առևտրային չափաքանակներն ու ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու պարտավորության վերաբերյալ ծանուցման ձևը սահմանելու և Հայաստանի Հանրապետության կառավարության 2003 թվականի մարտի 20-ի N502-ն որոշումն ուժը կորցրած ճանաչելու մասին N 865-Ն որոշմամբ և Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի 1-ին հավելվածով սահմանված պահանջների համաձայն։

5.
Նախագծի 4-րդ հոդվածի 1-ին մասով սահմանված է ծխախոտային արտադրատեսակների յուրաքանչյուր տուփի վրա հայերենով մարդու առողջության վրա բացասական ազդեցության մասին հիմնական և լրացուցիչ տեքստերի տեղադրման պահանջ, որոնց մակերեսը չի կարող պակաս լինել տուփի երկու կողմերի ընդհանուր մակերեսի 50 տոկոսից: Ծխամորճի և ծխելու ծխախոտային արտադրատեսակների թափանցիկ փաթեթվածքների դեպքում բացասական ազդեցության մասին նախազգուշացման տեքստերի զետեղման համար սահմանված է մակերեսի ոչ պակաս, քան  50 տոկոսը: 

 Միաժամանակ, ՀՀ կառավարության 2015 թվականի մարտի 5-ի N 219-Ն որոշման համաձայն ծխելու վնասակարության վերաբերյալ հիմնական նախազգուշացման տեքստը պետք է զետեղվի ցանկացած տուփի 2 առավել մեծ մակերեսով կողմերից մեկի վրա, իսկ լրացուցիչ նախազգուշացման տեքստը` մյուսի վրա:  Նախազգուշացման տեքստերը պետք է ներառվեն սև գույնի շրջանակի մեջ և զբաղեցնեն ծխախոտային արտադրանքի մեծածախ ու մանրածախ առևտրում օգտագործվող սպառողական փաթեթի (ծխախոտի տուփի և բլոկի) 2 առավել մեծ կողմերից յուրաքանչյուրի մակերևույթի 30 տոկոսից ոչ պակաս մակերեսը՝ ներառյալ շրջանակը։ Ծխամորճի և ծխելու ծխախոտների թափանցիկ փաթեթվածքների դեպքում` սույն տեխնիկական կանոնակարգով նախատեսված` ծխելու վնասակարության վերաբերյալ նախազգուշացման տեքստերը պետք է զետեղվեն ներդիր թերթիկի վրա և զբաղեցնեն դրա մակերևույթի 30 տոկոսից ոչ պակաս մակերեսը։ 

6.
Նախագծի 4-րդ հոդվածի 2-րդ մասով սահմանված է, որ ծխախոտային արտադրատեսակների, ծխախոտային արտադրատեսակների փոխարինիչների՝ մարդու առողջության վրա բացասական ազդեցության մասին նախազգուշացման տեքստերը հաստատվում են առողջապահության բնագավառի պետական լիազոր մարմնի կողմից, սակայն, ներկայումս ՀՀ կառավարության 2015 թվականի  մարտի 5-ի N 219-Ն որոշմամբ հաստատված են ինչպես հիմնական, այնպես էլ լրացուցիչ նախազգուշացման տեքստերը։

7.
Նախագծի 4-րդ հոդվածի 4-րդ մասի համաձայն՝ արգելվում է ծխախոտային արտադրատեսակների փաթեթի վրա պատկերել արտադրողի ապրանքային նշանը կամ ֆիրմային անվանումը կամ լոգոն կամ արտադրողին նույնականացնող այլ նշան (պատկեր) (այսուհետ՝ միատեսակ փաթեթավորմամբ ծխախոտային արտադրատեսակներ), բացառությամբ ՀՀ կառավարության կողմից սահմանված անվտանգության տեխնիկական կանոնակարգով նախատեսված պայմանների։ 

Նման արգելք սահմանելը համարում ենք ոչ նպատակահարմար, քանի որ ծխախոտային արտադրանքների փաթեթավորմանը վերաբերող հարցերը տեխնիկական կանոնակարգի ոլորտին են վերաբերում և, հետևաբար կարգավորումները պետք է տրվեն համապատասխան տեխնիկական կանոնակարգերով։

Միաժամանակ, հիմք ընդունելով «Նորմատիվ իրավական ակտերի մասին» ՀՀ օրենքի 17-րդ հոդվածը, առաջարկում ենք հոդվածում սահմանված նորմերի կրկնություններից խուսափելու նպատակով կիրառել իրավական ակտերի հղումներ։

Հաշվի առնելով վերոգրյալը, կարծում ենք, որ Նախագծի 3-րդ և 4-րդ հոդվածներով սահմանված դրույթները արդեն իսկ կանոնակարգվում են ԵԱՏՄ և ՀՀ օրենսդրությամբ, ուստի նշյալ հոդվածները ըստ էության հանդիսանում են գործող նորմերի կրկնություն։ 
8.
Նախագծի 5-րդ հոդվածի 6-ին մասի 2-րդ ենթակետով արգելվում է արտադրատեսակների հրապարակային ցուցադրումը վաճառասրահներում, իսկ 7-րդ հոդվածի 3-ին մասով՝ իրացման համար նախատեսված տարածքներում՝ դրանց (այդ թվում դրանց դատարկ կամ մեծացրած չափսերով տուփերի, բոքսերի, բլոկների, ապրանքային նշանը իմիտացնող գունային պաստառների) կամ դրանց ապրանքային նշանների կամ խորհրդանիշների՝ սպառողի համար տեսանելի վայրում տեղադրումը:

Միաժամանակ, ինչպես փաստում է միջազգային փորձի ուսումնասիրությունը, ներկայումս ԵՄ 28 անդամ երկրներից միայն 5-ում է կիրառվում վաճառասրահում ծխախոտային արտադրատեսակների ցուցադրման արգելք (Ֆինլադիա, Իռլանդիա, Մեծ Բրիտանիա, Սլովենիա, Խորվատիա)։ 
9.
Նախագծի 5-րդ հոդվածի 6-ին մասի 3-րդ ենթակետով արգելվում է ծխախոտային արտադրատեսակների կամ դրանց պատկանելիքների կամ ծխախոտային արտադրատեսակների փոխարինիչների մանրածախ վաճառքը 50 և ավելի քառակուսի մետր տարածքով առևտրի օբյեկտներում կամ առևտրի իրականացման վայրերում:

Վերոգրյալ դրույթը համարում ենք խնդրահարույց, քանի որ վերջինս բացասական ազդեցություն կունենա տվյալ ոլորտում գործունեություն ծավալող տնտեսավարողների համար։ 

10.
Նախագծի 5-րդ հոդվածը սահմանում է ծխախոտային արտադրատեսակների, դրանց պատկանելիքների, ծխախոտային արտադրատեսակների  փոխարինիչների, ծխախոտային արտադրատեսակների նմանակների իրացման արգելքները, մասնավորապես՝ 8-րդ մասի 8-րդ կետում արգելվում է ծխախոտային արտադրատեսակների վաճառքը հանրային սննդի օբյեկտներում (ճաշարաններ, ռեստորաններ, սրճարաններ, բարեր, բուֆետներ և խոհարարական արտադրանքի պատրաստման և իրացման այլ օբյեկտներ):

         Վերոգրյալ դրույթը, կարծում ենք, լրացուցիչ հիմնավորման կարիք ունի, քանի որ նշված օբյեկտներում արգելվում ծխախոտային արտադրատեսակների վաճառքի արգելքը, ինքնին, չի ենթադրում, որ սահմանափակվելու է նաև ծխելը։ 

11.
Առաջարկում ենք հստակեցնել նաև նախագծի 5-րդ հոդվածի 7-րդ մասում նշված կրթական և այլ հաստատությունների «շենքերի մուտքերից ուղիղ գծով ոչ պակաս, քան 10 մետր հեռավորության վրա» արտահայտությունը։ Արդյո՞ք խոսքը միայն գլխավոր/կենտրոնական մուտքի մասին է, թե՝ ոչ։։

12.
Միաժամանակ կարծում ենք, որ Նախագծի 6-րդ հոդվածի 1-ին մասով սահմանվող հանրային սննդի օբյեկտներում ծխելու արգելքը կհանգեցնի հաճախորդների քանակի և ոլորտի տնտեսավարողների եկամուտների էական կրճատման:  
Հաշվի առնելով վերոգրյալը՝ առաջարկում ենք ծխելու արգելքը փոխարինել ծխողների և չծխողների համար առանձնացված տարածքներ նախատեսելու պահանջով՝ սահմանելով այդ տարածքների տարանջատման հստակ չափանիշներ։


Միաժամանակ, ներկայումս առկա են միևնույն նախասիրություն ունեցող հաճախորդների համար նախատեսված հանրային սննդի օբյեկտներ, որոնց կողմից մատուցվող հիմնական ծառայությունը՝ ծխախոտային արտադրատեսակների մատուցումն է (օրինակ՝ սիգար ակումբը, նարգիլե ակումբը և այլն)։ Նման օբյեկտների հաճախորդները ծխախոտային արտադրատեսակներ օգտագործողներն են, ուստի կարծում ենք, որ չծխողների շահերի ոտնահարում տվյալ դեպքում տեղի չի ունենա: 
13.
Նախագծի 6-րդ հոդվածի 1-ին մասի 1-ին ենթակետի ը/ կետով ծխախոտային արտադրատեսակների, ծխախոտային արտադրատեսակների փոխարինիչների օգտագործումն արգելվում է  hյուրանոցային տնտեսության օբյեկտներում, զբոսաշրջային տներում և այլն։ 


Միաժամանակ, Եվրոպական մի շարք երկրներում ներկայումս գործում են այնպիսի իրավական կարգավորումներ, որոնց արդյունքում հանրային սննդի օբյեկտներում հնարավորություն է տրվում նախատեսել տարածքներ ծխողների համար՝ սահմանելով համապատասխան կահավորման, առանձնացման և այլ հատուկ պահանջներ, հյուրանոցներում նախատեսել ծխողների համար սենյակներ՝ 30 տոկոսի չափով, ծխախոտի վաճառքը իրականացնել ավտոմատ սարքավորումների միջոցով և այլն (տես՝ Ֆրանսիան, Ավստրիան, Պորտուգալիան, Ֆինլանդիա, Իսպանիա, Չեխիա և այլն)։


Հաշվի առնելով վերոգրյալը, կարծում ենք, որ վերոնշյալ դրույթները վերանայման կարիք ունեն։
14.
Նախագծի 8-րդ հոդվածի 1-ին մասի 5-րդ ենթակետի համաձայն սահմանված է ՀՀ կառավարության կողմից ծխախոտային արտադրատեսակների երկրորդային ծխում նիկոտինի և խեժի պարունակության թույլատրելի սահմանաչափի հաստատում, մինչդեռ ԵԱՏՄ և ՀՀ տեխնիկական կանոնակարգերը սահմանում են նիկոտինի և խեժի առավելագույն պարունակություն (նիկոտինի առավելագույն պարունակությունը մեկ սիգարետի (ֆիլտրով և առանց ֆիլտրի) ծխում չպետք է գերազանցի 1 մգ/սիգ, իսկ խեժի առավելագույն պարունակությունը մեկ սիգարետի (ֆիլտրով և առանց ֆիլտրի) ծխում չպետք է գերազանցի 10 մգ/սիգ.), ուստի արտադրանքի համար լրացուցիչ պահանջի սահմանումը գտնում ենք ոչ նպատակահարմար։  

Միաժամանակ, ինչպես հայտնի է Օրենքի ընդունման ֆինանսական ազդեցությունը գնահատելու նպատակով ՀՀ էկոնոմիկայի նախարարությունը՝  Հայաստանի ՓՄՁ զարգացման ազգային կենտրոնի հետ համատեղ 2018  թվականի սեպտեմբեր-հոկտեմբեր ամիսներին իրականացրել է հարցում՝ ծխախոտի մանրածախ առևտուր իրականացնող տնտեսավարող սուբյեկտների շրջանում։

Հարցման նպատակով մշակվել է հարցաթերթիկ, որն իր մեջ ներառում էր  օրենքով սահմանափակվող երկու հիմնական դրույթների ֆինանսական ազդեցությունը։

 Դրանք են՝

 1. Ծխախոտային արտադրատեսակների հրապարակային ցուցադրության արգելքը վաճառասրահներում

2. Ծխելու և ծխախոտային արտադրատեսակների  գովազդի, հովանավորության և առաջխաղացման արգելքը։

Տնտեսավարող սուբյեկտները հարցմանը պատասխանել են զուտ թվային չափանիշով, մասնավորապես վերոնշյալ արգելքների ընդունմամբ պայմանավորված ամսական իրենց վնասների մասով։

Հարցմանը մասնակցել են շուրջ 6000 սուբյեկտ։ 

1. Վաճառասրահներում ծխախոտային արտադրատեսակների հրապարակային ցուցադրության (ստենդների, դարակների կիրառում) արգելքը սահմանող դրույթի ընդունման ազդեցություն։

Նշված արգելքի ընդունման պարագայում բոլոր սուբյեկտները նշել են բացասական ազդեցությունը, միջինը մեկ սուբյեկտի մասով ֆինանսական կորուստը ամսական կտրվածքով կազմում է 43,150 ՀՀ դրամ, որը 6000 սուբյեկտի պարագայում՝ կկազմի ամսական 258,900,000 ՀՀ դրամ։

2. Ծխելու և ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների գովազդի, հովանավորության և առաջխաղացման (ծխախոտային գովազդ, վաճառքի խթանման տարբեր գործիքների կիրառում, այդ թվում շահումներ, տեսահոլովակի ցուցադրում և այլն) արգելքը։

Նշված արգելքի գնահատմանը պատասխանել են ոչ բոլոր սուբյեկտները, քանի որ ոչ բոլոր մանրածախ կետերում է իրականացվում նշված գործընթացը, նշված գործընթացը իրականացնում եմ համեմատաբար մեծ առևտրի օբյեկտները։

Միջինը մեկ սուբյեկտի մասով ֆինանսական կորուստը ամսական կտրվածքով կազմում է 14,370 ՀՀ դրամ, որը 3000 սուբյեկտի պարագայում՝ կկազմի ամսական 43,110,000 ՀՀ դրամ։

Այսինքն՝ հարցման արդյունքում պարզվեց, որ միայն վերոնշյալ երկու արգելքների ընդունման դեպքում շուրջ 6000 սուբյեկտներ ամսական կտրվածքով կունենան մոտ 302,010,900 ՀՀ դրամ ֆինանսական կորուստ։

Ամփոփելով վերոգրյալը՝ առաջարկում ենք ոչ թե ամբողջությամբ սահմանափակել փակ տարածքներում ծխելու հնարավորությունը, այլ արգելել այն օբյեկտների գործունեությունը, որոնք չունեն օդափոխական սարքավորումներով կահավորված ծխելու համար նախատեսված համապատասխան առանձնացված տարածքներ: Միաժամանակ, առաջարկում ենք քննարկել նշված պահանջը առաջին հերթին պետական հիմնարկների վրա տարածելու նպատակահարմարությունը, որոնք օրինակ կծառայեն նաև մասնավոր հատվածի համար:


Միաժամանակ, կարծում ենք, որ լրացուցիչ քննարկման կարիք ունի ծխախոտի իրացման, սպառման, օգտագործման հետ ծագած իրավահարաբերությունների կարգավորման նպատակով նոր Նախագծի մշակման անհրաժեշտությունը, քանի որ ներկայացված տարբերակի զգալի մասի բովանդակությունը մեծամասամբ, կրկնում է արդեն իսկ գործող «Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության 2004 թվականի դեկտեմբերի 24-ի ՀՕ-72 օրենքի, Մաքսային միության տեխնիկական կանոնակարգի և այլ իրավական ակտերի դրույթները:


Վերոգրյալը վերաբերում է նաև Նախագծով ներկայացված` ծխախոտի անվտանգությունը բնութագրող ցուցանիշների, դրանց մակնշմանը, փաթեթավորմանը և պահմանը ներկայացվող պահանջներին, ինչպես նաև համապատասխանության գնահատման ընթացակարգերին, քանի որ դրանք արդեն իսկ ամբողջությամբ սահմանված են Եվրասիական տնտեսական հանձնաժողովի խորհրդի 2014 թվականի նոյեմբերի 12-ի N 107 որոշմամբ հաստատված «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով։


Հաշվի առնելով վերոգրյալը՝ առաջարկում ենք նոր կարգավորումները նախատեսել գործող օրենքի փոփոխության միջոցով, ինչը բխում է նաև 2016 թվականի հոկտեմբերի 18-ի «Հայաստանի Հանրապետության կառավարության ծրագրի մասին» Հանրապետության կառավարության N 1060-Ա որոշման և ՀՀ կառավարության 2017 թվականի  օգոստոսի 3-ի «Ծխելու դեմ պայքարի ռազմավարությանը և այդ ռազմավարության 2017-2020 թվականների միջոցառումների ծրագրին հավանություն տալու մասին» N 33 նիստի արձանագրության քաղվածքի համապատասխան պահանջներից։


	1. Նախագծի նշված դրույթը բխում է Առողջապահության համաշխարհային կազմակերպության Ծխախոտի դեմ պայքարի մասին շրջանակային Կոնվենցիայի պահանջներից: Համաձայն Առողջապահության Համաշխարհային Կազմակերպության՝ երկրները, օրենսդրությունները մշակելիս, պետք է առաջնորդվեն այն սկզբունքով, որ նոր ծխախոտային ապրանքատեսակները, ներառյալ տաքացման ճանապարհով օգտագործվող արտադրատեսակները, պետք է դիտարկվեն որպես ծխախոտային ապրանքատեսակ https://www.who.int/fctc/mediacentre/press-release/secretariat-statement-launch-foundation-for-a-smoke-free-world/en/ և դրանց նկատմամբ գործում են այն նույն սկզբունքները և դրանց հանդեպ կիրառվում են բոլոր դրույթները, այդ թվում արգելքներն ու սահմանափակումները, որոնք ներառված են Ծխախոտի դեմ պայքարի շրջանակային կոնվենցիայում։
2.Նախագծի քննարկման ընթացքում «կիսափակ տարածք» եզրույթը խմբագրվել է և սահմնավել է  որպես. «ցանկացած նյութից պատրաստված,  երկու և ավելի անշարժ պատերով, տանիքի առկայությամբ ժամանակավոր կամ մշտական ցանկացած կառույց.»: Նշվածից երևում է, որ ամբողջական երկու և ավելի անշարժ պատերի առկայություն է դիտվելու տարածը կիսափակ համարելու համար:
«Հանրային տարածք» եզրույթը սահմանվել է, որպես հանրությանը մատչելի կոլեկտիվ օգտագործման վայր, անկախ դրա սեփականության ձևից: Տվյալ դեպքում տերմինների կիրառման ժամանակ պետք է հիմք ընդունվի «Նորմատիվ իրավական ակտերի մասին» ՀՀ օրենքի 41-րդ հոդվածի պահանջներից, ըստ որի,  Նորմատիվ իրավական ակտի նորմը մեկնաբանվում է` հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից, այն նորմատիվ իրավական ակտի դրույթներից, ի կատարումն որի ընդունվել է այդ ակտը, տվյալ նորմատիվ իրավական ակտով սահմանված սկզբունքներից...»: Ըստ այդմ,  հանրային տարածքների մասով սահմանումը ավելի քան հստակ է, դրանք  վայրեր են, որոնք որևէ եղանակով հասանելի են հանրությանը:
3.Նախագծի 3-րդ հոդվածը քննարկման արդյունքում լրացվել է 2-րդ մասով, նկատի ունենալով ներկայացված տեղեկատվությունը, նախատեսվել է նաև դրույթ, համաձայն որի
<Հայաստանի Հանրապետության տարածքից դուրս արտահանելու նպատակով արտադրվող ծխախոտային արտադրատեսակները և ծխախոտային արտադրատեսակների փոխարինիչները  կարող են արտադրվել արտահանվող երկրի տեխնիկական կանոնակարգերի պահանջներին համապատասխան:>:
4.Առաջարկությունը ընդունվել է: Նախագծի նշված  մասը խմբագրվել է:

Առաջարկությունն ընդունվել է: Իրավական ակտի նախագծում կատարվել  փոփոխություն:
5.Առաջարկությունը ընդունվել է մասամբ: Ծխախոտային արտադրատեսակների վրա տեքստերի տեղադրման պահանջները համապատասխանեցվել են գործող տեխնիկական կանոկարգի սահմանումներին, սակայն նախազգուշական տեքստերի տեղադրման  մակերեսի մասով փոփոխությունը չի ընդունվել:
6.Առաջարկությունը ընդունվել է: Իրավական ակտի նախագիծը խմբագրվել է:
7. ՀՀ օրենսդրության մեջ ձևավորված մոտեցումների համաձայն, ՀՀ միջազգային պայմանագրերի առանձին նորմեր, ինչպես նաև ՀՀ-ի անդամակցած վերպետական կառույցների մարմինների առանձին փաստաթղթեր տեղայնացվում են ՀՀ օրենսդրության մեջ՝ առանձին իրավական ակտերի տեսքով: ԵԱՏՄ վկայակոչված պայմանագիրը չի արգելում անդամ  պետություններին տեղայնացնել ԵԱՏՄ իրավասու մարմինների համապատասխան ակտերը: Ավելին, պետք է նշել, որ մասնավորապես ծխախոտային արտադրատեսակների փոխարինիչների տեխնիկական անվտանգության կանոնակարգ ԵԱՏՄ իրավասու մարմինների կողմից ընդունված չէ, մինչդեռ ՀՀ-ը կարևորում է նման կանոնակարգի ընդունումը, ուստի նախագծով նման իրավավասության վերապահումը ՀՀ կառավարությանը, ինչպես նաև վերպետական օրենսդրության տեղայնացումը ՀՀ օրենսդրության մեջ լիովին  իրավաչափ է և չի հակասում ՀՀ ստանձնած միջազգային պարտավորություններին:
Ինչ վերաբերում է ծխախոտային արտադրատեսակների միատեսակ փաթեթավորմանը, ապա այն լիովին տեղավորվում է օրենքի նախագծի հիմքում դրված մոտեցումներին, այն է՝ հնարավորինս սահմանափակել  առողջության և շրջապատի համար վնասակար արտադրանքի ֆիզիկական հասանելիությունը և գրավչոթյունը: Ավելին, պետք է նշել, որ ԱՀԿ Ծխախոտի դեմ պայքարի շրջանակային կոնվենցիա վավերացրած մի շարք  երկրներ, համարելով միօրինականացված, այսինքն  պարզ փաթեթավորումը առաջադեմ, արդեն իսկ կիրառել են կամ պատրաստվում են կիրառել, օրինակ Վրաստանում, արդեն սիկ ամրագրված է օրենքում և սահմանված է ներդրման ժամկետը: Նշենք նաև, որ այս դրույթի ուժի մեջ մտնելու ժամկետ սահմանված է 2024 թվականը:

8. Վաճառքի կետերում ծխախոտային արտադրատեսակների կամ ծխախոտային արտադրատեսակների նմանակների, ծխախոտ փոխարինիչների, բացառությամբ բժշկական նպատակով օգտագործվող ծխախոտի փոխարինիչների հրապարակային ցուցադրության արգելքը պայմանավորված է դեռահասների շրջանում հետաքրքրություն չձևավորելու և դրանով իսկ հնարավոր սպառումն նվազեցելու անհրաժեշտությունով: Ծխախոտային արտադրատեսակներ օգտագործող անձինք արդեն իսկ ճանաչում են արտադրատեսակները և մտնելով վաճառքի կետեր կարող են ասել ինչ են ուզում, սակայն դեռահասների համար այդ գունեղ գովազդային պաստառները հանդիսանալով գրավիչ խթանում են հնարավոր օգտագործումը: Օրենքի տրամաբանությունը միտված է ներկա և առավել կարևոր է ապագա սերունդների առողջության պահպանմանը, ուստի հանրության շահերը այս պարագայում գերակայում են տնտեսվարող մի քանի սուբյեկտների շահերից: 

Միաժամանակ տեղեկացնում ենք, որ Օրենքի նախագծի հոդված  5-ի 6-րդ մասի 2-րդ կետով կետով սահմանված է, որ Ծխախոտի արտադրատեսակների ցանկը գներով վաճառողի կողմից տրամադրվում է չափահաս անձին` վերջինիս պահանջով: Ցանկը վաճառասրահում չի փակցվում:»

Սույնով ապահովվում է «Սպառողների իրավունքների պաշտպանության մասին» ՀՀ օրենքի հոդված 9-ով սահմանված ապրանքների վերաբերյալ տեղեկատվություն ստանալու սպառողի իրավունքը, այն է. 1. Սպառողն իրավունք ունի պահանջել արտադրողի (կատարողի, վաճառողի), նրա աշխատանքային ռեժիմի և իրացվող ապրանքների (աշխատանքների, ծառայությունների) վերաբերյալ անհրաժեշտ և ստույգ տեղեկատվություն, որը արտադրողը (կատարողը, վաճառողը) պարտավոր է տրամադրել հայերեն լեզվով:»:
  Միևնույն ժամանակ,   Ծխախոտի դեմ պայքարի շրջանակային կոնվենցիայի 13-րդ հոդվածի 2-րդ մասը սահմանում է, որ   յուրաքանչյուր Կողմ իր սահմանադրությանը կամ սահմանադրական սկզբունքներին համապատասխան ամբողջությամբ արգելում է ծխախոտային արտադրատեսակների գովազդը, վաճառքի խթանումը և հովանավորությունը:Նկատի ունենալով, որ ՀՀ սահմանադրությունը երաշխավորում է յուրաքանչյուրի առողջության պահպանման իրավունքը,ինչպես նաև սահմանում է պետության հանձնառությունը  իրականացնել բնակչության առողջության պահպանման և բարելավման ծրագրեր, ուստի այս համատեքստում  ծխախոտային արտադրատեսակների ցուցադրությունը, գովազդի մասին ՀՀ օրենսդրության համաձայն,  ուղղված է սպառողի մոտ հետաքրքրություն առաջացնելուն, ուստի նման գովազդի արգելք սահմանելը լիովին իրավաչափ է և բխում է ՀՀ սահմանադրության պահանջներից:
Միաժամանակ, պետք է նշել, որ  վաճառասրահում ծխախոտային արտադրատեսակների ցուցադրման արգելքը, բացի նշված 5 երկրներից, կիրառվում է նաև Բելառուսում, Հնդկաստանում, Նոր Զելանդիայում, Ռուսաստանում, Թայլանդում, Ուռուգվայում և 22 այլ երկրներում:
9. Նածագծում նշված առաջարկը ներառվել է ՀՀ կառավարության աշխատակազմում քննարկման արդյունքում: Նշված դրույթի սահմանումը նպաակ ունի նվազեցնել ծխախոտային արտադրատեսակների սպառումը բնակչության շրջանում:
10. Ծխախոտային արտադրատեսակների վաճառքը հանրային սննդի օբյեկտներում պայմանավորված է Կոնվենցիայի պահանջների ապահովմամբ, մասնավորապես Կոնվենցիայի հոդված 16-ի համաձայն, յուրաքանչյուր Կողմ համապատասխան կառավարական մակարդակում ձեռնարկում և իրականացնում է արդյունավետ օրենսդրական, գործադիր, վարչական կամ այլ միջոցներ ծխախոտային արտադրատեսակների վաճառքի արգելում ցանկացած ձևով, որը այդ արտադրատեսակները ուղղակիորեն մատչելի է դարձնում:
11. Նախագծի 5-րդ հոդվածի 7-րդ մասում նշված կրթական և այլ հաստատությունների «շենքերի մուտքերից ուղիղ գծով ոչ պակաս, քան 10 մետր հեռավորության վրա» արտահայտությունը վերաբերում է ոչ միայն կենտրոնական մուտքերին, այլ տվյալ կրթական հաստատության շենքերի/մասնաշենքերի բոլոր մուտքերին:
12. ՀՀ բնակչության շրջանում առավել տարածված ոչ վարակիչ հիվանդություններից մահացության բեռը կազմում է մոտ 80%:

 Վիճակագրական տվյալների համաձայն ՀՀ մեծահասակ (սկսած 16 տարեկանից) բնակչության 25%-ից ավելին կանոնավոր (ամենօրյա) ծխող է, որտեղ տղամարդկանց մասնաբաժինը գերազանցում է 50%-ը:

Ամեն օր ծխող տղամարդկանց թիվն ավելացել է 48.7%-ից մինչև 53.4%, իսկ կանանց թիվը՝ 1.3%-ից մինչև 2.3%: 

2016 թվականին ծխող տղամարդկանց թիվը 15-19 տարիքային խմբում 15.1% է, ցուցանիշը կտրուկ աճում է 20-34 և 35-49 տարիքային խմբերում, համապատասխանաբար՝ 64.4% և 62.1%: Այն շատ բարձր է մնում 50-64 տարիքային խմբում՝ 56.6%: 2016 թվականին ընտանիքների 53.1%-ը նշել են, որ տան պայմաններում նրանք գտնվում են ամենօրյա երկրորդային ծխի վնասակար ազդեցության տակ և համարվում են ամենօրյա պասիվ ծխողներ, իսկ 2.8%-ը պասիվ ծխողներ` շաբաթական մի քանի անգամ: 

Փակ աշխատանքային տարածքում պասիվ ծխողներ են աշխատող անձանց 39.7%-ը, իսկ և' բաց, և' փակ տարածքում աշխատողների շրջանում պասիվ ծխողներ են 73.9%-ը:

Պետք է նշել, որ վերը նշված իրավիճակը պայմանավորված է մի շարք գործոններով, այդ թվում նաև գործող օրենքի բացերով և թույլ կարգավորումներով, ինչի արդյունքում առկ են նման չհուսադրող վիճակագրական արձանագրումներ: 

Ուստի ոլորտում բեկումնային փոփոխություններ հնարավոր է իրականացնել հանրային գիտակցության մեջ փոփոխությունների շարունակական իրականացմամբ՝ այն զուգակցելով  օրենսդրական առավել խիստ ներգործության միջոցների սահմանմամբ և կիրարկմաբ: Օրենքի նոր նախագծի ներկայացման նպատակը յուրաքանչյուրի՝ ՀՀ սահմանադրությամբ երաշխավորված առողջության պահպանման իրավունքի ապահովումն է և դրան ուղղված միջավայրի ստեղծումը՝ այդ թվում տարաբնույթ սահմանափակող իրավակարգավորումների միջոցով: ՀՀ առողջապահության նախարարությունը լինելով առողջապահության ոլորտում քաղաքականություն մշակող և իրականացնող պետական կառավարման մարմին, պարտավոր է միջոցներ ձեռնարկել մարդկանց սահմանադրական իրավունքի ապահովման գործուն երաշխիքների ստեղծմանը:Այս առումով օրենքի նախագիծը նպատակ ունի անկախ ծխելու կամ չծխելու հանգամանքից, պաշտպանել մարդականց իրավունքները՝ տարբեր սահմանափակումներ սահմանելու գործիքակազմով:Պետք է նկատի ունենալ նաև, որ ծխելը ծխողի և շրջապատի  համար վնասակար և որևէ անհրաժեշտությամբ չպայմանավորված սովորություն է, որի կրողների համար սահամանափակումներ մտցնելը լիովին իրավաչափ է և բխում է հանրային ընդհանրական շահից, որտեղ առողջության պահպանման, հիվանդությունների կանխարգելման պետության պարտականությունը և մարդու իրավունքները գերակա են ծխողների ծխելու իրավունքի նկատմամբ: ՀՀ առողջապահության նախարարությունը գիտակցում է, որ սահմանափակող իրավակարգավորումներ ունեցող բարեփոխումները հանրային առանձին խմբերի բացասական արձագանքին կարող են արժանանալ, այդուհանդերձ ծխախոտային արտադրատեսակների և ծխելու դեմ խիստ և հետևողական պայքարի օտարերկրյա փորձը ցույց է տալիս, որ միայն այդ դեպքում է  հնարավոր արձանագրել նշանակալից արդյունքներ:
Սիգարներն ու նարգիլեի համար օգտագործվող ծխախոտային արտադրատեսակները նույնպես վտանգավոր են առողջության համար: Ուստի, այդ արտադրատեսակների օգտագործումը նույնպես պետք է կարգավորվի այս Նախագծի շրջանակներում:

Բացի այդ, սիգար ակումբները կամ նարգիլե ակումբները ՀՀ իրավական ակտերից որևիցե մեկով սահմանված չեն: Նման եզրույթները բացակայում են իրավական դաշտում և դրանց սահմանումը դուրս է տվյալ Նախագծի նպատակների շրջանակներից, ինչպես նաև ընդհանրապես մեջբերված չեն Նախագծի մեջ: Նախագծի կարգավորումները տարածվում են բոլոր հանրային սննդի օբյեկտների վրա՝ անկախ տնտեսվարողի՝ իր հանրային սննդի օբյեկտը կոչելու կամ որակավորելու անվանումներից:
13. Հիշյալ մոտեցումը պայմանավորված է ծխախոտային արտադրատեսակ կամ փոխարինիչ օգտագործելու արգելքի՝ օրենքով նախատեսված սահմանափակումները խստացնելու և, ըստ այդմ, դրա դեմ պայքարը անհրաժեշտ իրավակարգավորումներով ուժեղացնելու անհրաժեշտությամբ: Տարբերակումը պայմանավորված է օգտագործողի այլ վայրում ծխախոտային արտադրատեսակի օգտագործման  վայրի այլընտրանքի առկայության կամ բացակայության հետ:Նկատի ունենալով, որ ըստ էության, նման սահմանափակում առկա է միայն ջրային և երկաթուղային տրասպորտում, համապատասխանաբար նման պահանջներ սահմանվել են միայն տրանսպորտային այդ տեսակների համար: Մինչդեռ հյուրանոցների դեպքում անձինք կարող են փակ տարածքներում չծխել:
Միևնույն ժամանակ, ինչպես փաստում է միջազգային փորձի ուսումնասիրությունը, շուրջ 65 երկրներում ծխախոտի օգտագործումը թույլատրված չէ հանրային սննդի օբյեկտներում՝ նույնիսկ առանձնացված սրահների/տարածքների տեսքով (Արգենտինա, Ավստրալիա, Բրազիլիա, Կանադա, Կոստա Ռիկա, Մեծ Բրիտանիա, Իռլանդիա, Մոլդովա, Նոր Զելանդիա, Նորվեգիա, Ռումինիա, Ռուսաստան, Իսպանիա, Ուկրաինա և այլն):
14.Նախագծի նշված դրույթը վերաբերում է ՀՀ կառավարությանը լիազորություն վերապահելուն, և այո, տեխնիկական կանոնակարգը, որին հղում է արված, հաստատված է ՀՀ կառավարության կողմից: 
Ինչ վերաբերում է Ձեր կողմից  ներկայացված վերլուծությանը, որպեսզի սահմանափակումների կիրառումը չհասցնի որոշակի նյութական վնասներ, ապա կարծում ենք, որ բնակչության առողջությանը հասցվող վնասը, որը արտահայտվում է առողջության կորստով և հետևապես առողջապահական համակարգի կողմից վերջիններիս առողջության վերականգնմանն ուղղված ծախսերը բազմակի անգամ շատ ավելի շատ են, և օր առաջ նման գովազդի դադարեցումը միայն կարող է նպաստել հանրության առողջության պահպանմանը` փրկելով կյանքեր: Անգնահատելի է մարդկային կյանքը, ուստի որևէ տնտեսվարողի շահերի և/կամ կորուստների հետ համեմատությունը անթույլատրելի է:
Օրենքը նոր խմբագրությամբ ընդունելը ունի գաղափարախոսական հենք, մասնավորապես ՀՀ առողջապահության ոլորտի լիազոր մարմինը նշված նախագծով շեշտադրում է ծխախոտային արտադրատեսակների օգտագործման բացասական ազդեցության նվազեցման և կանխարգելման կարևորությունը, և ոչ միայն, սպառման, օգտագործման և իրացման շրջանակները: Միևնույն ժամանակ օրենքում ներկայացվող փոփոխությունները բավականին լայնածավալ  են և շատ փոքր մասով են կրկնում գործող օրենքի դրույթները, իսկ համաձայն «Նորմատիվ իրավական ակտերի մասին» ՀՀ օրենքի հոդված 34-րդ 4-րդ մասի համաձայն. «Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ»:

